
CARTA SOLIDALI 2024 – CARTA PO TUI 

  

 

Nc’at su listàrgiu de is chi podint gosai de sa “Carta dedicata a te”. Is gosadoris, chi 

faint parti de su listàrgiu arreconnotu de s’INPS, no depint fai dimanda peruna 

Is chi funt interessaus funt marcaus de s’Istitutu Natzionali de Previdèntzia Sociali, aintru 

de is cartas donadas a dònnia comunu, intre de is chi tenint tìtulus prevìdius, postus in fila 

segundu is critèrius de intrada inditau de su decretu lei.  

Sa misura donat unu contributu econòmicu po famìllia de 500 èurus, spartziu cun is cartas 

eletrònicas de pagamentu, prepagadas e de torrai a carrigai, postas a disponimentu de is 

Postas italianas S.p.A.. 

Is chi gosant de sa “Carta dedicata a te” 2024, dda podint pigai in calisisiat Ufìtziu Postali, 

incapas is chi nd’ant gosau innantis de sa misura po s’annu 2023, assentaus in su listàrgiu 

de is chi gosant annu 2024, ant a tenni sa carriga noa me in sa Carta chi tenint giai. 

Su contributu econòmicu “Carta dedicata a te” depit essi spèndiu sceti po comporai cosa 

de papai de prima necessidadi, benzina (oghinò, abbonamentus a su trasportu pùblicu 

locali). Is benis alimentaris de prima necessidadi (postus in s’acàpiu 1 de su decretu lei) , 

fait a ddus comporai in is butegas cunventzionadas, chi tenint su circùitu Mastercard, e 

fai a arriciri un’àteru scontu de su 15% in is àteras butegas chi aderint a sa promotzioni 

de custa misura. 

Su contributu at a essi donau a primitziai de su mesi de cabudanni 2024. Su primu 

pagamentu depit essi fatu aintru de su 16 de su mesi de Idas 2024 e totu depit essi spèndiu 



aintru de su 28 de friaxu 2025. Su chi mancat a su contributu podit essi castiau anca funti 

s sportellus ATM de Poste Italiane. 

S’assignadura de sa carta fait a dda averiguai in su giassu de su Comunu castiendi su 

listàrgiu fatu cun nùmeru de prìsia de s’atestatzioni INPS-ISEE-DSU 2024, relasciau de 

su sistema INPS candu si fait s’ISEE telemàticu a manera de mantessi reservatetza apitzus 

de is datus.  

Is gosadoris nous depint andai anca est s’ufìtziu comunali  de bia San Lorenzo po pigai 

sa lìtera di assignadura de su còdixi de sa carta in is diis:  lunis, martis, mèrcuris e 

cenàbara de is oras 10.00 a is oras 12.00 e sa giòbia de is oras 15.30 a is oras 16.30 

Chini giai gosat de su 2023: 

• Chini tenit ancora sa Carta Dedicada a tui: s’importu at a essi fatu sciri in deretura 

in sa Cara chi tenit. No depint andai anca est s’Ufìtziu Postali. 

•  Chini at pèrdiu sa Carta podit pediri su càmbiu anca est s’Ufìtziu Postali 

presentendi:  

1. Unu documentu de identidadi bàlidu; 

2. Su Còdixi Fiscali/Tèssera Sanitària; 

3. Sa denùntzia intregada a s’Autoridadi Giuditziària o de Pùblica Seguresa. 

Po calisisiat informatzioni fait a fai dimanda scritta a sa mail: servizi-

sociali@comune.monserrato.ca.it ponendi comenti ogetu “CARTA DEDICATA A 

TE”, o tzerriai a is ufìtzius de is servìtzius socialis a su telèfunu 070/5792225- 208-203 

